بین الاقوامی تحفظ سے متعلق آپ کے حقوق اور فرائض 
آپ کو یہ معلومات اس لیے موصول ہو رہی ہیں کیونکہ ہم نے آپ کو پناہ گزین کا درجہ  یا  معاون تحفظ فراہم کیا ہے۔ 
1. ڈیٹا  کی  رازداری  کا اصول 
آپ کے آبائی ملک کے حکّام یا عوامی ادارے ہماری طرف سے کوئی ایسی معلومات حاصل نہیں کریں گے جس سے  انہیں پتہ چل سکے کہ ہم نے آپ کو پناہ گزین کا درجہ یا معاون تحفظ فراہم کی ہے۔
2. رہائشی کارڈ اور پناہ گزینوں کے لئے سفری دستاویز
رہائشی کارڈ حاصل کرنے کے لئے آپ اپنی درخواست تین فوٹو کے ساتھ غیرملکیوں کے لئے دفتر کے سربراہ کے پاس دائر کریں۔ جاری ہونے کی تاریخ سے، رہائشی کارڈ درج ذیل ادوار کے لیے درست رہے گا: 
· 3 سال، اگر ہم نے آپ کو پناہ گزین کا درجہ فراہم کیا ہے؛
· 2 سال، اگر ہم نے آپ کو معاون تحفظ فراہم کی ہے۔
اگر ہم نے آپ کو پناہ گزین کا درجہ فراہم کیا ہے تو پناہ گزینوں کی حیثیت سے متعلق معاہدہ جنیوا  کے مطابق آپ  پناہ گزینوں کے لئے سفری دستاویز (پولش زبان میں:Genewski Dokument Podróżny, GDP) کے حقدار ہیں۔ یہ دستاویز تاریخ اجراء سے 2 سال کے لئے درست رہے گا۔ یہ دستاویز  حاصل کرنے کے لئے درخواست دینے کی ضرورت ہے۔ اگر آپ کو معاون تحفظ فراہم کیا گیا تو آپ کو  پناہ گزینوں کے لئے سفری دستاویز کا حق نہیں ہے۔
غیر ملکیوں کے دفتر کا سربراہ رہائشی کارڈ اور پناہ گزینوں کے لئے سفری دستاویزات کے اجراء اور تبادلے کا ذمہ دار ہے۔ ہر بار جب آپ نیا دستاویز حاصل کرنا یا پرانا دستاویز بدلنا چاہتے ہیں، آپ کو تین فوٹو کے ساتھ اس کے لئے درخواست دائر کرنی ہوگی۔
اگر آپ کے رہائشی کارڈ یا پناہ گزینوں کے لئے سفری دستاویز کی میعاد ختم ہو جائے، نئی دستاویزات حاصل کرنے کے لیے آپ کو پرانی دستاویزات کے تبادلے کے لیے درخواست دائر کرنی ہوگی۔
اس کے علاوہ، پناہ گزینوں کے لئے سفری دستاویز درج ذیل حالات میں تبدیل کرنا لازمی ہے:
· دستاویز میں شامل ڈیٹا بدل  جائیں؛ 
· دستاویز کو اس حد تک نقصان پہنچے کہ اس کا استعمال کرنا مشکل  بن جائے؛
· ایسے حالات پیدا ہو جائیں کہ دستاویز کا استعمال کرنے والے شخص کی شناخت کا تعین کرنا مشکل ہو جائے۔
اگر رہائشی کارڈ یا پناہ گزینوں کے لئے سفری دستاویز آپ سے گم ہو جائے تو اس کے بارے میں غیرملکیوں کے لئے دفتر کے سربراہ کو مطلع کرنا لازمی ہے۔  آپ کے پاس یہ کرنے کے لیے تین دن ہیں۔ ایسی صورت حال میں ہم آپ کو نئی دستاویزات جاری کریں گے۔ اگر نئی دستاویز حاصل کرنے کے بعد  آپ کو گم شدہ دستاویز مل جائے، تو پرانی دستاویز فوری طور پر غیرملکیوں کے لئے دفتر کے سربراہ کو واپس کر دینی ہے۔
اس کے علاوہ، آپ پولش سفاری دستاویز برائے غیرملکی شہری  اور پولش عارضی سفاری دستاویز برائے غیرملکی شہری  کے لئے درخواست کر سکتے ہیں۔ یہ دستاویزات فراہم کرنے کا طریقہ کار اور قواعد غیر ملکیوں کےبارے میں 12 دسمبر 2013ء کے قانون میں بیان کیے گئے ہیں۔ 
3. انضمام کی حمایت  
پولش معاشرے میں آپ کے انضمام کی حمایت کرنے کے لیے آپ جہاں رہتے ہیں اس شہر کا ضلعی سربراہ یا میئر آپ کو مدد فراہم کر سکتا ہے۔ یہ مدد انضمام کی حمایت کہلاتی ہے۔ اس کا طریقہ کار اور اصول سماجی امداد کے بارے میں 12 مارچ 2004ء کے قانون میں بیان کیے گئے ہیں۔ انضمام کی حمایت آپ  12 ماہ تک حاصل کر سکتے ہیں۔ 
اگر آپ نابالغ  ہیں اور پولینڈ میں آپ کا قانونی نمائندہ نہیں ہے، تو آپ جہاں رہتے ہیں اس شہر کا ضلعی سربراہ یا میئر آپ کو یہ حمایت فراہم کرے گا۔
انضمام کی حمایت حاصل کرنے کے لئے مناسب درخواست دائر کرنی چاہئے۔ یہ درخواست ضلعی مرکز برائے خاندانی امداد (پالش زبان میں Powiatowe Centrum Pomocy Rodzinie, PCPR ) میں یا یہ کام کرنے والے دیگر مرکز میں دائر کرنی چاہئے۔  یاد رکھیں کہ یہ درخواست وہیں دائر کرنی چاہئے جہاں آپ رہتے ہیں۔ یہ درخواست دائر کرنے کے لئے آپ کے پاس پناہ گزین کا درجہ یا معاون تحفظ فراہم کئے جانے کا فیصلہ موصول کرنے کی تاریخ سے 60 دن ہیں۔ اگر آپ کے خاندان کے ارکان کو آپ کے ساتھ پناہ گزین کا درجہ یا معاون تحفظ فراہم کی گئی، تو وہ انضمام کی حمایت کے لئے آپ کی درخواست میں شامل ہیں۔ 
انضمام کی حمایت کے لئے درخواست کرنے کے لئے آپ کو  اپنا رہائشی کارڈ موصول ہونے کے لئے انتظار کرنے کی ضرورت نہیں ہے۔ یاد رکھیں کہ انضمام کی حمایت کے لئے درخواست کے ساتھ پناہ گزین کا درجہ یا معاون تحفظ فراہم کئے جانے کے فیصلے کی  ایک نقل منسلک کرنی چاہئے۔ اپنا رہائشی کارڈ حاصل کرنے کے بعدآپ اس کی ایک نقل اپنی  درخواست کے ساتھ منسلک کریں۔ اگر آپ کو پناہ گزینوں کے لئے سفری دستاویز موصول ہوئی ہے، تو  اس کی ایک نقل اپنی درخواست کے ساتھ منسلک کریں۔
انضمام کی حمایت میں درج ذیل باتیں  شامل ہیں: 
· نقد کا  الاؤنس (بھتہ) ؛ 
· صحت کے بیمے کی ادائیگی؛
· سماجی کارکن کی حمایت؛
· ماہرانہ مشاورت، جس میں نفسیاتی، قانونی اور خاندانی مشاورت شامل ہیں؛
· دوسرے اداروں کے ساتھ روابط میں حمایت اور معلومات؛
· آپ کے انضمام کے عمل کی حمایت کرنے والی دیگر سرگرمیاں۔
اگر آپ کے شریک حیات کے پاس پولینڈ کی شہریت ہے، تو آپ  انضمام کی حمایت کے حقدار نہیں ہیں۔
اگر آپ زندگی کی مشکل صورت حال میں ہیں اور آپ مخصوس شرائط  پوری کرتے ہیں، تو آپ پولش شہریوں کی طرح   عام شرائط پر سماجی امداد سے نقد اور غیر نقد فوائد حاصل کر سکتے ہیں۔ دوسری چیزوں کے علاوہ، آپ کو عارضی مالی امداد (بھتہ) ، خاص مقصد کے لئے مالی امداد، رہائش گاہ اور کھانا مل سکتا ہے۔ آپ اپنے رہائش گاہ کے لئے مناسب سماجی بہبود کے مرکز  میں تفصیلات کے بارے میں پوچھ سکتے ہیں۔
ممکنہ امداد کے بارے میں زیادہ معلومات وزارت برائے خاندانی اور سماجی پالیسی کے اس ویب پیج پر پائی جا سکتی   ہیں:  
https://www.gov.pl/web/rodzina/pomoc-spoleczna-dla-cudzoziemcow-na-jakie-wsparcie-w-polsce-moga-liczyc
4. دیگر حقوق اور فرائض 
اگر آپ غیرملکیوں کے لئے مرکز میں رہتے ہیں، تو پناہ گزین کا درجہ یا معاون تحفظ فراہم کئے جانے کا فیصلہ موصول ہونے کی تاریخ سے آپ ادھر زیادہ سے زیادہ دو ماہ رہ سکتے ہیں۔ اس کے بعد آپ کو مرکز چھوڑنا ہوگا۔
آپ ان غیر ملکیوں کے برابر حقوق کے حقدار ہیں جنہیں پولینڈ میں مقررہ مدت کے لیے رہائشی اجازت نامہ دیا گیا ہے۔ یہ حقوق فراہم کرنے کا طریقہ کار اور قواعد علیحدہ ضوابط میں بیان کیے گئے ہیں۔ یہ وہی حقوق ہیں جو پولش شہریوں کے حقوق ہیں (سوائے انتخابی حقوق کے)۔ ان میں، دیگر حقوق کے علاوہ، درج ذیل شامل ہیں:
· تعلیمی نظام تک رسائی کا حق؛
· روزگاری کی مندی تک رسائی کا حق؛
· بے روزگاری سے تحفظ کا حق؛
· آزادانہ طور پر کاروباری سرگرمیاں کرنے کا حق؛
· سماجی امداد   کی طرف سے بھتے کا اور خاندانی فوائد کا حق؛
· سماجی پنشن کا حق؛
· سرکاری صحت کی خدمات کے استعمال کا حق۔
5. پناہ گزین کے درجے یا معاون تحفظ سے محرومی اور ان کا خاتمہ 
قانون کی طرف سے مخصوص حالات میں، آپ پناہ گزین کے درجے یا معاون تحفظ سے محروم کئے جا سکتے ہیں۔ اس معاملے میں فیصلہ ہو جانے سے پہلے، از حرکت خود یا محافظینِ سرحد، پولیس یا اندرونی سیکورٹی ایجنسی(پولش زبان میں : Agencja Bezpieczństwa Wewnętrznego, ABW) کی درخواست پر شروع کی گئی علیحدہ کارروائی کی جاتی ہے۔ پناہ گزین کے درجے سے اور معاون تحفّظ سے محرومی کا طریقہ کار اور قوائد، جمہوریہ پولینڈ میں غیرملکی شہریوں کو پناہ فراہم کرنے کے بارے میں 13 جون 2003ء کے قانون میں بیان کئے گئے ہیں۔  
اگر آپ کو پناہ گزین کے درجے سے یا معاون تحفّظ سے محروم کیا   جائے، تو آپ اپنا رہائشی کارڈ اور پناہ گزینوں کے لئے سفری دستاویز غیرملکیوں کے لئے دفتر کے سربراہ کو واپس کر دینے کے لئے پابند ہیں۔ آپ کو یہ فوری طور پر کرنا پڑے گا، اس معاملے میں فیصلہ موصول ہونے کی تاریخ سے  زیادہ سے زیادہ 14دن کے اندر۔
جس دن میں آپ پولینڈ کی شہریت حاصل کریں گے، اس دن کو آپ کو پناہ گزین کا درجہ  یا معاون تحفظ فراہم کرنے کا فیصلہ قانونی طور پر ختم ہو جائے گا۔
6. ملک سے اخراج سے تحفظ
پولینڈ کے حکّام آپ کو پولینڈ چھوڑنے کے لئے پابند کرنے کا فیصلہ نہیں دے سکتے ہیں۔ ایسا فیصلہ پناہ گزین کے درجے یا معاون تحفّظ سے محرومی کے بعد ہی جاری کیا جا سکتا ہے۔ 
پھر بھی، آپ کو پناہ گزین کے درجے یا معاون تحفّظ سے محرومی کے بغیر پولینڈ چھوڑنے کے لئے پابند کیا جا سکتا ہے یا پولینڈ سے نکالا جا سکتا اگر:
· اخراج کی وجوہات کا تعلق ملک کی سلامتی سے ہو؛
· اگر یہ یقین کرنے کی بنیادیں پیدا ہو جائیں کہ آپ پولینڈ کی سلامتی کے لیے خطرہ ہیں؛
· اگر یہ یقین کرنے کی بنیادیں پیدا ہو جائیں کہ آپ معاشرے کے لئے خطرہ ہیں کیونکی آپ کو قانونی طور پر لاگو فیصلے کے ذریعے  عدالت نے خاص طور پر سنگین جرم کا مرتکب پایا گیا ہے۔ 
یہ مستثنیات 1951 کے پناہ گزینوں کی حیثیت سے متعلق معاہدہ جنیوا  کی دفعہ 32 کے پیرے 1 اور دفعہ 33 کے پیرے 2 میں بیان کی  گئی ہیں۔ ایسی صورت حال میں، آپ کو سرحد عبور 
کرتے وقت اپنا رہائشی کارڈ محافظینِ سرحد  کو واپس کرنا ہوگا۔
